
	1.Ողջունում ենք նախագծով առաջարկվող փոփոխություններին ու լրացումներին, մասնավորապես` Հավելված 14-ի ավելացմանը, որն ապահովում է գրավի կառավարման գործընթացներում լրացուցիչ անվտանգություն և ճկունություն: 
2.Նախագծի «Ճանապարհային ոստիկանության էլեկտրոնային հարթակում հասարակ գրավոր գործարքի կատարումը և դրանից ծագող տրանսպորտային միջոցի նկատմամբ սեփականության իրավունքի, ինչպես նաև գրավի և լիզինգի պայմանագրով վարձակալության իրավունքի պետական գրանցում կատարելու» կարգի (այսուհետ՝ կարգ) 18-րդ կետի 2-րդ նախադասությունը. «Դաշտը հասանելի է միայն կազմակերպության ղեկավարի նույնականացման քարտի միջոցով մուտք գործելու դեպքում», շարադրել հետևյալ խմբագրությամբ՝ «Դաշտը հասանելի է ինչպես կազմակերպության ղեկավարի նույնականացման քարտի, այնպես էլ՝ կազմակերպության ղեկավարի կողմից ՀՀ ճանապարհային ոստիկանություն ներկայացված լիազորագրում նշված կազմակերպության աշխատակիցների նույնականացման քարտի միջոցով մուտք գործելու դեպքում»: Առաջարկի հիմքում ընկած է այն փաստը, որ բոլոր բանկերում գրանցման գործառույթներն իրականացվում են համապատասխան պատասխանատու աշխատակիցների միջոցով, և ոչ երբեք կազմակերպության ղեկավարի կողմից:
3.Հաշվի առնելով այն հանգամանքը, որ «տրանսպորտային միջոցի պետական գրանցում» հասկացությունը, համաձայն «Ճանապարհային երթևեկության անվտանգության ապահովման մասին» օրենքի, ներառում է տրանսպորտային միջոցի սեփականության, գրավի և լիզինգի պայմանագրով վարձակալության իրավունքների ծագման, ինչպես նաև դրանց փոփոխման ու դադարման գրանցումը, և գրավի իրավունքի գրանցման, փոփոխման և դադարման համար իրավասու է դիմել նաև գրավառուն՝ առաջարկում ենք գրավի իրավունքի փոփոխման և դադարման գործընթացի նկատմամբ հսկողությունն ամրապնդելու նպատակով իրավաբանական անձանց (ֆինանսական կազմակերպությունների) համար էլեկտրոնային հարթակում նախատեսել բացառապես միաժամանակ երկու անձի ներգրավման պահանջ և տեխնիկական հնարավորություն։ Այսինքն՝ ներդնել կրկնակի հսկողության միջոց՝ բացառելով աշխատակցի կողմից գրավի իրավունքի փոփոխման կամ դադարման միանձնյա դիմում ներկայացնելու հնարավորությունը՝ խնդիրներից խուսափելու և հնարավոր ռիսկերը զսպելու նպատակով։ Ընդ որում, այդ դեպքում կարելի է դիտարկել երկու տարբերակ, որոնցից նախընտրելի է հատկապես առաջին տարբերակը՝
ա) Գրավի իրավունքի փոփոխման կամ դադարման դիմումը ներկայացվում է երկու անձի պարտադիր ներգրավմամբ՝ ներբեռնվում է լիազորված մեկ աշխատակցի, իսկ ստորագրվում՝ լիազորված մեկ այլ աշխատակցի կողմից (նախնական հսկողություն, առավել նախընտրելի տարբերակ), կամ.
բ)Գրավի իրավունքի փոփոխման կամ դադարման դիմումն ամբողջությամբ ներկայացվում է լիազորված մեկ աշխատակցի կողմից, իսկ իրավունքների գրանցման մասին ծանուցումն ուղարկվում է լիազորված մեկ այլ աշխատակցի (հետագա հսկողություն)։
4.Կարգի 25-րդ կետում առաջարկում ենք «և» շաղկապը փոխարինել «կամ» շաղկապով, ինչը բխում է «Ճանապարհային երթևեկության անվտանգության ապահովման մասին» ՀՀ օրենքի 13-րդ հոդվածից:

5.Նախագծի 3-րդ բաժնում առաջարկում ենք ավելացնել դրույթ առ այն, որ մինչև գրավի և լիզինգի պայմանագրով վարձակալության իրավունքի պետական գրանցումը կատարելը, կազմակերպության ղեկավարը կամ վերջինիս կողմից լիազորված անձը հնարավորություն ունենա հարթակում էլեկտրոնային դիմումի միջոցով ստանալու նաև տրանսպորտային միջոցի օտարման նկատմամբ սահմանափակումների վերաբերյալ տեղեկանքը:




































6. Կարգի 3-րդ կետով սահմանված է, որ «Հարթակում գրավի և լիզինգի պայմանագրով վարձակալության իրավունքի պետական գրանցում կարող են կատարել բանկերը......», այսինքն օգտագործվում է  «լիզինգի պայմանագրով վարձակալության իրավունքի» եզրույթը, մինչդեռ 01.07.2020թ.-ից ուժի մեջ է մտել քաղաքացիական օրենսգրքում լիզինգի ինստիտուտին վերաբերող փոփոխությունների փաթեթը, որում օգտագործվում են «լիզինգ» և «լիզինգի իրավունք» եզրույթները, իսկ վարձակալության մասով միայն նշվում է, որ Լիզինգառուն, որը բանկ չէ իրավունք ունի լիզինգի առարկան վարձակալությամբ տրամադրելու  լիզինգատուի գրավոր համաձայնությամբ: Հաշվի առնելով վերոնշյալը` կարծում ենք անհրաժեշտ է կարգում պարզաբանել և հստակեցնել թե լիզինգի վարձակալության իրավունք ասելով ինչ նկատի ունենք, այն է` կարգում հիշատակված հարթակի միջոցով բանկերը կարող են իրականացնել միայն լիզինգատուի սեփականության իրավունքի գրանցման  հետ կապված անհրաժեշտ գործողությունները, թե՞ նաև կարող են իրականացվել լիզինգառուի օգտագործման և տիրապետման իրավունքի  գրանցման  մասով և վերջինիս կողմից կատարվող այլ անհրաժեշտ գործողությունները:












7. Տրանսպորտային միջոցի նկատմամբ իրավունքների գրանցման գործընթացի հետագա կատարելագործման և պարզեցման նպատակով առաջարկում ենք նաև փոփոխություններ կատարել նախագծում, ինչպես նաև՝ «Ճանապարհային երթևեկության անվտանգության ապահովման մասին» ՀՀ օրենքում, ներքոհիշյալ մասերով՝
· տրանսպորտային միջոցի առուվաճառքի և գրավի եռակողմ պայմանագրերի կնքման դեպքում նաև սեփականության իրավունքի գրանցման դիմում ներկայացնելու հնարավորություն նախատեսել գրավառուի՝ ֆինանսական կազմակերպության համար (ինչպես, օրինակ, անշարժ գույքի նկատմամբ իրավունքների պետական գրանցման դեպքում է),
· նախատեսել միևնույն ժամկետը (15 օր) սեփականության իրավունքի և գրավի իրավունքի գրանցման համար։ Ներկայիս կարգավորմամբ՝ սեփականության իրավունքի գրանցման համար նախատեսված է 15 օր ժամկետ, իսկ գրավի իրավունքի գրանցման համար՝ 5 օր։ Սա հանգեցնում է իրավիճակի, որ ֆինանսական կազմակերպությունների ներգրավմամբ առուվաճառքի և գրավի եռակողմ պայմանագրերի կնքման դեպքում փաստացի սեփականության և գրավի իրավունքների գրանցման համար գործարքի կողմերն ունենում են միայն 5 օր ժամանակ։
8. Կարծում ենք, որ շատ արդյունավետ կլինի նաև, որ բանկերն ըստ ցանկության մասնակից լինեն նախագծով նախատեսվող հարթակի փորձարկման աշխատանքներին, քանի որ  փաստացի փորձարկելուց և գործնական դաշտում խնդիրներին առնչվելուց հետո հնարավոր է   փոփոխությունների մասով առավել ճշգրիտ և արդյունավետ լուծումներ գտնվեն և  բարելավումներ իրականացվեն: Ընդ որում, կարգով նախատեսված ավտոմատացման գործընթացների մասով բանկերի կողմից կարող են լինել գործնական առաջարկություններ, որի առնչությամբ առաջարկում ենք համապատասխան փուլում կազմակերպվել համատեղ քննարկում:

	1.Ընդունվել է ի գիտություն



2. Ընդունվել է: Կատարվել է համապատասխան լրացում: 











3. Առաջարկությունը չի ընդունվել, քանի որ գրավի իրավունքի փոփոխման և դադարման գործընթացի իրականացման նկարագրված տարբերակների համար օրենսդրությամբ նախատեսված չեն առաջարկվող տարբերակներին համապատասխան իրավական կարգավորումներ, հետևաբար այն իրենից ներկայացնում է տեխնիկական լուծում պահանջող կարգավորում, որը սակայն պետք է իրականացվի այն հաշվառմամբ, որ նման կարգավորումներ ունենան կազմակերպություններն իրենց ներքին իրավական ակտերով,










4. Ընդունվել է: Կատարվել է համապատասխան փոփոխություն: 


5.Չի ընդունվել, առաջարկու-թյունը դուրս է նախագծի կարգավորման առարկայից։ Նախագծի մշակման հիմքը հանդիսացել է 09.12.2019 թվականին ընդունված ««Ճանապարհային երթևեկության անվտանգության ապահովման մասին» օրենքում լրացումներ և փոփոխություններ կատարելու մասին» ՀՕ-278-Ն օրենքի կիրարկումն ապահովելու մասին ՀՀ վարչապետի 2020 թվականի փետրվարի 21-ի ««Ճանապարհային երթևեկ-ության անվտանգության ապահովման մասին» օրենքում լրացումներ և փոփոխություններ կատարելու մասին» 2019 թվականի դեկտեմբերի 9-ի ՀՕ-278-Ն օրենքի կիրարկումն ապահովող միջոցառումների ցանկը հաստատելու մասին» թիվ 234-Ա որոշման հավելվածով հաստատված ցանկի 2-րդ և 3-րդ կետերը։ Բացի այդ, «Ճանապարհային երթևեկության անվտանգության ապահովման մասին» օրենքի 13-րդ հոդվածի 4-րդ մասի համաձայն՝ տրանսպորտային միջոցի հետ կապված գործարքները չեն կարող իրականացվել առանց տրանսպորտային միջոցի սեփականության վկայականի, իսկ գործարքի կողմերից որևէ մեկի պահանջով՝ նաև ճանապարհային ոստիկանության՝ այդ տրանսպորտային միջոցի պետական գրանցումն իրականացրած ստորաբաժանման կողմից տրված՝ տրանսպորտային միջոցի օտարման նկատմամբ սահմանափակումների վերաբերյալ տեղեկանքի, այսինքն, սահմանափակումների վերաբերյալ տեղեկանքի առակայությունը չի հանդիսանում գրավի կամ լիզինգի իրավունքի գրանցման  համար պարտադիր բաղադրիչ և հիմնված է կողմերից մեկի կամքի դրսևորման վրա,

6. Չի ընդունվել, քանի որ Նախագծում հստակեցման որևէ անհրաժեշտություն չկա, քանի որ լիզինգի պայմանագրով վարձակալության իրավունքի գրանցման եզրույթը բխում է «Ճանապարհային երթևեկության անվտանգության ապահովման մասին» օրենքի 13-րդ հոդվածի կարգավորումներից, ինչն էլ իր հերթին չի հակասում ՀՀ Քաղաքացիական օրենսգրքում (այսուհետ՝ Օրենսգիրք) լիզինգի իրավունքի մասով տեղի ունեցած փոփոխություններին, քանի որ Օրենսգրքի 683-րդ հոդվածի 2-րդ մասի համաձայն՝ շարժական գույքի լիզինգի պայմանագրից ծագող իրավունքները ենթակա են գրանցման միայն օրենքով նախատեսված դեպքերում, պահանջից հստակ է, որ գրանցման ենթակա են՝ 
1. լիզինգի պայմանագրից ծագող իրավունքները և 
2. դա կարող է գրանցման ենթակա գործողություն դառնալ միայն օրենքով նախատեսված դեպքում, 
իսկ այս պարագայում «Ճանապարհային երթևեկության անվտանգության ապահովման մասին» օրենքով լիզինգի պայմանագրից ծագող գրանցման ենթակա իրավունք նախատեսվել է միայն լիզինգի պայմանագրով դրա վարձակալության իրավունքի գրանցման համար,


7. Չի ընդունվել, քանի որ առաջարկությունը դուրս է նախագծի կարգավորման առարկայից, որը սակայն հետագայում կարող է քննարկվել «Ճանապարհային երթևեկության անվտանգության ապահովման մասին» օրենքի շրջանակներում նախատեսվող փոփոխություններ և լրացումների մասով։















8. Ընդունվել է ի գիտություն:

	



ՈՍՏԻԿԱՆՈՒԹՅՈՒՆ
